KOMENTE DHE REKOMANDIME MBI RAPORTIN E MONITORIMIT TË VITIT 2025 PËR AVOKATIN E POPULLIT
I. Vlerësim i përgjithshëm i qëllimeve dhe objektivave të politikës si dhe performanca e  produkteve kryesore
Avokati i Popullit, në funksion të përmbushjes së objektivit kushtetues dhe ligjor të sigurimit të llogaridhënies  publike,  me fondet buxhetore të miratuara, për vitin 2025, ka hartuar, programuar dhe zhvilluar politikat për përmbushjen me cilësi dhe në kohë të detyrimeve kushtetuese dhe ligjore, të objektivave, si dhe të prioriteteve të institucionit. 
Programi për të cilin ky institucion administron fondet për vitin 2025 është: 
1. Programi “Shërbimi i Avokatisë”
 
Për programin “Shërbimi i Avokatisë”, nga përdorimi i fondeve për vitin 2025, është realizuar objektivi i programit:“Zgjidhja e ankesave apo kërkesave të qytetarëve ndaj sjelljes, vendimeve apo mosveprimeve të parregullta e të paligjshme të administratës publike, nëpërmjet sigurimit të zbatimit dhe përputhshmërisë ligjore të administratës publike në sherbim të popullates si dhe ndërgjegjësimit mbi të drejtat e njeriut”. 
Qëllimi dhe objektivi i programit është realizuar përmes produktit “Kërkesa të trajtuara”, dhe përgjatë 2025, Institucioni i Avokatit të Popullit ka trajtuar 1,875 kërkesa të qytetareve, ose 117% e sasisë së planifikuar, shoqëruar me një kosto faktike prej 176 milionë lekë.

II. “Karakteristika kryesore të performancës së shpenzimeve”

Në fund të 2025, situata në lidhje me realizimin e shpenzimeve të buxhetit, krahasuar me planin e vitit 2025, sipas raportit të monitorimit të paraqitur nga ana e institucionit dhe të dhënave të gjeneruara nga SIFQ, paraqitet si më poshtë:
[image: ]Tabela: Realizimi i shpenzimet sipas programeve buxhetore (në mijë lekë):

Për vitin 2025, plani fillestar i miratuar për shpenzimet buxhetore për institucionin e Avokatit të Popullit është 196,909 mijë lekë, ndërsa plani i rishikuar është 197,159 mijë lekë, duke reflektuar një akordimin e fondit të veçantë shtesë prej 250 mijë lekë gjatë vitit buxhetor.
Shpenzimet faktike për periudhën raportuese arrijnë në 177,253 mijë lekë, që përfaqësojnë 90% të planit vjetor të miratuar. 
Realizimi i shpenzimeve totale paraqitet më i lartë për shpenzimet korrente, me nivel realizimi prej 92% ndaj planit fillestar dhe 91% ndaj planit të rishikuar.
Shpenzimet kapitale paraqesin një nivel realizimi dukshëm të ulët, vetëm 16%, si ndaj planit fillestar ashtu edhe planit të rishikuar, çka tregon se investimet kapitale të planifikuara nuk janë realizuar gjatë vitit 2025. Ky mosrealizim është ndikuar kryesisht nga vonesat në zhvillimin e procedurave të prokurimit, si dhe nga mosplotësimi i kritereve dhe kushteve të përcaktuara nga operatorët ekonomikë pjesëmarrës në këto procedura.
Sipas zërave përberës të shpenzimeve, situata në fund të 8M paraqitet e tillë:
[image: ]Tabela: Realizimi i shpenzimet sipas klasifikimit ekonomik (në mijë lekë):

Shpenzimet korrente përbëjnë pjesën kryesore të buxhetit, duke zënë 99.6% të shpenzimeve faktike. Plani i rishikuar për shpenzimet korrente është 193,159 mijë lekë, ndërsa realizimi faktik arrin në 176,614 mijë lekë, që korrespondon me, 92% realizim ndaj planit fillestar, dhe 91% realizim ndaj planit të rishikuar. Ky nivel realizimi tregon një ecuri të qëndrueshme të shpenzimeve operative.
Në aspekt strukturor, pagat dhe sigurimet shoqërore zënë pjesën më të madhe të shpenzimeve korrente (rreth 87% së bashku), mallrat dhe shërbimet e tjera përbëjnë rreth 11–12% të shpenzimeve, ndërsa, transfertat korrente të huaja kanë një peshë minimale, rreth 1%.
Shpenzimet kapitale për vitin 2025, janë planifikuar në vlerën 4,000 mijë lekë. Realizimi faktik për vitin 2025 arrin në vetëm 639 mijë lekë, duke rezultuar në një nivel realizimi prej 16%, si ndaj planit fillestar ashtu edhe atij të rishikuar.
Ky realizim i ulët tregon se investimet kapitale të planifikuara nuk janë zbatuar plotësisht gjatë vitit, situatë e ndikuar kryesisht nga vonesat në zhvillimin e procedurave të prokurimit, si dhe nga mosplotësimi i kritereve dhe kushteve nga operatorët ekonomikë pjesëmarrës. 
Nga informacioni i paraqitur në tabelat e mësipërme, vërehet se të ardhurat jashtë limitit të realizuara nga Institucioni i Avokatit të Popullit arrijnë në vleren 5.7 milionë lekë.
Sa i përket burimeve njerëzore, numri faktik i punonjësve për vitin 2025 është 64, krahasuar me 67 të planifikuar.
III. Informacion mbi volumin dhe madhësinë e ndryshimit të buxhetit.

Situata në lidhje me ndryshimet në planifikim gjatë vitit 2025, përfshirë këtu buxhetin fillestar, paraqitet në tabelat e mësipërme.
                                                      
Konkretisht, në krahasim me ligjin fillestar plani ka ndryshime nga akordimi i fondit të veçantë për vitin 2025, në vlerëm 250 mijë lekë.

IV. Komente dhe rekomandime 

· Theksojmë se paraqitja e informacionit si dhe të dhënat e raportuara në raportin e monitorimit duhet të jetë në përputhje me përcaktimet e bëra në Udhëzimin nr. 14, datë 30.05.2023 “Për procedurat standarde të monitorimit të buxhetit në njësitë e Qeverisjes Qendrore”, specifikisht sipas formateve të përcaktuara në paragrafin 49, të  këtij udhëzimi. Vërejmë që të dhënat e raportuara në raportin e monitorimit, janë sipas formateve të përcaktuara në këtë udhëzim.

· Në relacion është paraqitur informacion mbi ecurinë e realizimit të shpenzimeve të institucionit sipas klasifikimit ekonomik.

· Theksojme se Anekset e Raportit të Monitorimit për 2025, nuk janë të vulosura.

Duke ju referuar konstatimeve të mësipërme, për përmirësimin e cilësisë së përmbajtjes së raportit të monitorimit rekomandojmë:
· Për treguesit e performancës në nivel qëllimi dhe objektivi të shfaqura në aneksin 4 “Raporti i realizimit të treguesve të performancës së programit”, rekomandojmë paraqitjene e një analizë të hollsishme mbi ecurinë e realizimit (faktik) të tyre.

· Sugjerojmë paraqitjen e një analize mbi ecurinë e realizimit (faktik) të qëllimit dhe objektivave të politikës që trajtojnë çështjen e barazisë gjinore nëpërmjet treguesve të performancës përkatës. 

· Anekset e monitrorimit duhet të përcillen të vulosura nga Institucioni.

V.  Publikimi 

Raporti i Monitorimit për 2025, është publikuar në faqen zyrtare të Avokatit të Popullit.
Linku: https://www.avokatipopullit.gov.al/media/manager/website/media/Raport%20monitorimi%20viti%202025.pdf

Paga 130,278 145,125 74% 145,125 74% 0 135,560 76% 93% 93%

Sigurime Shoqërore 18,331 21,284 11% 21,284 11% 0 19,019 11% 89% 89%

Mallra dhe Shërbime të Tjera 21,960 24,100 12% 24,100 12% 0 20,102 11% 83% 83%

Transferta Korente të Huaja 1,684 1,700 1% 1,700 1% 0 1,446 1% 85% 85%

Trans per Buxh. Fam. & Individ 819 700 0% 950 0% 250 487 0% 70% 51%

Totali Shpenzime Korrente 173,072 192,909 98% 193,159 98% 250 176,614 99.6% 92% 91%

Totali Shpenzime Kapitale me financim te 

brendshem

3,832 4,000 2% 4,000 2% 0 639 0% 16% 16%

Totali Shpenzime Kapitale me financim te huaj 0 0 0% 0 0% 0 0 0% 0% 0%

Totali Shpenzime Kapitale 3,832 4,000 2% 4,000 2% 0 639 0.4% 16% 16%

Gjithsej Shpenzime Buxhetore  176,904 196,909 100% 197,159 100% 250 177,253 100% 90% 90%

Shpenzime nga te Ardhurat Jashte limitit (Kap 06) 7,503 5,719

Totali (Korrente + Kapitale + Shpenz.nga te 

ardh.jashte limti

184,407 182,972

Numri i punonjësve 63 67 67 0 64

